
Nd. 400. Frumvarp til laga
um veitingu prestakalla.

Flm.: Gylfi Þ. Gíslason, Sigurður Bjarnason.

1. gr.
Forseti íslands skipar presta íslenzku þjóðkirkjunnar og veitir þeim lausn frá

störfum.

2. gr.
Þegar prestakall losnar, skal kirkjumálaráðherra auglýsa það með hæfilegum

umsóknarfresti. Að honum loknum skulu biskupi íslands sendar umsóknirnar til
umsagnar, og skal hann láta í ljós rökstutt álit sitt á því, hverjum skuli veitt em-
bættið.

3. gr.
Með lögum þessum eru úr gildi numin l. nr. 32 frá a. nóv. 1915, um veitingu

prestakalla, svo og önnur lagaákvæði, er kunna að koma í bága við lög þessi.

4. gr.
Lög þessi öðlast þegar gildi.



Greinargerð.
Svo sem kunnugt er, mæla gildandi lög um veitingu prestakalla svo fyrir, að

umsóknum um laus prestaköll skuli skotið undir almennt kjör hlutaðeigandi safn-
aða og skulu embættin veitt samkv. úrslitum kosningar, ef lögmæt er. Engin önnur
ernbætti rikisins eru veitt með þessum hætti, og er ekki kunnugt, að nokkrum hafi
til hugar komið að taka upp kosningar á öðrum embættismönnum eða opinberum
starfsmönnum. En á hinn bóginn hefur þetta fyrirkomulag it veitingu prestakalla
sætt mikilli gagnrýni, og raddir verið uppi, bæði presta og annarra, um að afnema
prestskosningar og hverfa að annarri skipan þessara mála.

Það er ofætlun að vænta þess, að þorri atkvæðisbærra safnaðarmanna geti að
jafnaði lagt rökstuddan úrskurð á embættishæfni þeirra, sem þeir eiga um að dæma
á kjördegi. Sú venja hefur eðlilega skapazt. að þeir, sem um prestsembætti sækja,
dveljist nokkuð ú meðal væntanlegra kjósenda, enda hlýtur kosningafyrirkomu-
lagið að gera ráð fyrir verulegum kynnum kjósenda af umsækjendum. Að öðrum
kosti er það hefndargjöf ein að fela almenningi málið til úrskurðar. En samkeppni
um hylli kjósenda er ekki holl eða heppileg fyrir stéttina og árangur slíkrar sam-
keppni gefur engan veginn örugga vísbendingu um starfshæfni eða mannkosti. A
það er og að líta, að þeir, sem í embættum eru, geta ekki átt langdvalir í öðrum
sóknum án þess að afrækja störf sín. Kandidatar eiga í þessu efni hægara um vik,
en embættismönnum er gert því erfiðara fyrir sem þeir eru samvizkusamari og eru
umfangsmeiri störfum hundnir. Með þessu skapazt ómaklegur aðstöðumunur, enda
hefur raunin orðið sú, að sóknarprestum reynist óeðlilega örðugt að skipta um
verkahring. Nú er hverri stofnun nauðsyn að geta flutt starfsmenn til. Það er eitt
af skilyrðunum fyrir því, að þeir njóti sín og æskileg not verði að kröftum þeirra.
Menn endast betur í embættum, ef þeir eiga greiða aðstöðu til þess að skipta um
verksvið og njóta reynslu sinnar í nýju umhverfi og hverfa þá síður frá þjónustu
it starfsaldri. Eins og nú er, er það meiri erfiðleikum bundið en eðlilegt er fyrir
þá, sem prestsembættum gegna, að færa sig til og skipta um verkahring. Menn hika
að vonum við að leggja út í harðvítuga kosningahríð, dvelja á fjarlægum stöðum
við ærinn tilkostnað og jafnvel stofna mannorð i sínu í hættu fyrir tvísýna von um,
að orðstír þeirra, reynsla eða hæfileikar hljóti náð fyrir augum þess meiri hluta,
sem úrskurðinn fellir á kjördegi. Prestsstarfið er svo fjölþætt, að stundarkynning
og framkvæmd fárra helgiathafna nægir ekki til þess að gefa almenningi haldgóðan
grundvöll fyrir úrskurði atkvæða. Auk þess er það á almannavitorði, að i prests-
kosningum gætir tíðum annarra sjónarmiða í afstöðunni til umsækjenda en þeirra,
sem til greina skyldu koma við val á sóknarpresti. Menn skiptast í flokka eftir
stjórnmálaskoðunum eða einhverjum dægurmálum héraðsins, svo ekki sé annað
til tekið (svo sem útlit umsækjenda, hjúskaparstétt þeirra, efnahagur, búmennska
o. þ. u. 1.). Slík óviðkomandi hitamál verða ósjaldan til ýfinga í sambandi við prests-
kosningar og flokkadrátta innan hlutaðeigandi safnaða, til stórt jóns fyrir safnaðar-
lífið og skaða fyrir umsækjendur, ekki sízt fyrir framtíðarstarf og aðstöðu þess
manns, sem embættið hlýtur. Má hiklaust fullyrða, að þetta fyrirkomulag sé bæði
prestastéttinni og kirkjunni sem stofnun til tjóns og tryggi enganveginn heldur í
reyndinni ábyrgu safnaðnrfólki þá íhlutun um ráðstöfun þessara embætta, sem
gildandi lög gera ráð fyrir og verið hefur tilgangurinn með setningu þeirra.

Frv. það, sem hér liggur fyrir, felur í sér nauðsynlega leiðréttingu þessara mála
og gerir ráð fyrir, að embætti sóknarpresta verði veitt, eins og önnur embætti ríkis-
ins, án undangenginnar kosningar. Er þó gert ráð fyrir því, að jafnan sé leitað um-
sagnar biskups um umsækjendur, áður en prestsembætti er veitt, og er það í sam-
ræmi við hefð, er skapazt hefur.


